
GOUVÈNÈ CUOMO BAY YON SIBVANSYON $200 MILYON POU FINANSE BEZWEN SÈVIS SWEN SANTE 

AK SOSYAL KI PARÈT APRE PASAJ SIPÈ OURAGAN SANDY 

 

Lajan Federal Bay Kòm Sibvansyon pou Plis Pase 450 Òganizasyon pou Kouvri Depans epi Ede Repare 

ak Rekonstwi Enstalasyon 

 

Gouvènè Andrew M. Cuomo te anonse jodi a gen $200 milyon sibvansyon yo bay plis pase 450 founisè 

swen sante ak sèvis sosyal ak lòt òganizasyon kominotè apre pasaj Sipè Ouragan Sandy.  

 

“Yon lane prèske apre Sipè Ouragan Sandy te frape New York, founisè swen sante ak sèvis sosyal eta a 

kontinye ap sèvi kominote kap reprann yo apre siklòn lan, menm lè gen anpil òganizasyon sa yo ki toujou 

ap eseye rekanpe sou de pye yo,” te deklare Gouvènè Cuomo. “Finansman sa pral ede founisè kouvri 

gwo depans siklòn lan te lakòz, tankou reparasyon ak renovasyon enstalasyon ki enpòtan anpil, depans 

ki pa ranbouse, ak sèvis pèmanan pou Nouyòkè viktim. Ak sibvansyon jodi a, n ap ede moun yo ak 

kominote ki gen plis nesesite yo pou Eta a tout kote ka kontinye rekonstwi pi solid pase anvan.” 

 

Superstorm Sandy Social Services Block Grant federal la fèt pou l kouvri depans ki pa ranbouse 

siklòn lan te lakòz, tankou sèvis sosyal, medikal ak sante mantal pou moun, ak pou reparasyon, 

inovasyon ak rekonstriksyon enstalasyon sanitè, ijyèn mantal, enstalasyon pou swen timoun ak lòt 

enstalasyon sèvis sosyal. 

 

Sibvansyon yo pral bay apeprè $65 milyon pou depans reparasyon, rekonstwiksyon ak renovasyon ki fèt 

apre pasaj Sipè Ouragan Sandy; $52 milyon pou depans fonksyònman ki pa ranbouse pandan ak apre 

pasaj Sandy; $72 milyon pou sèvis pèmanan ak nouvo pou satisfè bezwen pèmanan Nouyòkè ki viktim 

Sandy; ak $11 milyon pou lòt depans sante ak sèvis sosyal ki elijib. 

 

Yo pral bay sibvansyon yo pou 464 òganizasyon annatandan tout papye jistifikasyon depans elijib yo. 

Men kèk nan benefisyè yo: 

Nan tout Rejyon an 

•  $166.000 pou Save the Children pou ranbouse òganizasyon entènasyonal ki pap fè lajan an  

pou kreyasyon espas dijans “Child Care Safe-Child Friendly” ak espase relèv pou swen timoun 

nan sis abri epi kap bay 1.033 timoun sèvis.  

 

Long Island  

•  $6,6 milyon pou South Nassau Communities Hospital pou depans konstriksyon ak 

fonksyònman pou kreye yon Sant Swen Ijan ki chita nan Long Beach pou ranplase sant ki te 

kraze nan Sipè Ouragan Sandy. 

•  $1,4 milyon pou Long Island Coalition for the Homeless pou fè reparasyon nesesè nan yon 

sant kominotè ki loje 10 òganizasyon ki pap fè lajan ki pral bay sèvis pou moun ki pa gen kay yo, 

san bliye veteran san kay yo.  

•  $2,9 milyon pou Long Island Jewish Medical Center, yon kanpis 48 ak ki gen ladann Long 

Island Jewish Hospital, Steven and Alexandra Cohen Children’s Medical Center ak Zucker Hillside 

Hospital, pou depans fonksyònman ki pa ranbouse pou loje ak bay swen pou yon kantite pasyan 

pandan ak apre Siklòn Sandy, ak tou pou depans pou kenbe byennèt pasyan ki la deja yo, epi 

founi sèvis pèmanan pou Nouyòkè ki viktim Sandy yo. 

•  $2,2 milyon pou South Shore Association for Independent Living Inc., pou repare ak 

rekonstwi yon rezidans kominotè ki te pran anpil frap epi kreye yon pwogram Recovery Case 

Management and Services ki pral bay akonpayman  sikolojik pou ede moun kap kontinye soti 

anba konsekans Sipè Ouragan Sandy yo ki kire lontan. 

•  $2,1 milyon pou FEGS Health & Human Services pou ranbouse òganizasyon ki pap fè lajan yo 

pou dega ki fèt nan yon bildin rezidans 10 etaj ki gen 138 inite lojman bon mache pou 

granmoun, moun andikape ak moun ki soud oubyen malantandan, epi pou bay sèvis pou timoun 

ak granmoun Long Island ki gen pwoblèm devlopman ki te viktim nan Sipè Ouragan Sandy. 

 

Vil New York 

•  $22,3 milyon pou New York University Langone Medical Center pou depans fonksyònman ki 

pa ranbouse ki fèt apre pasaj Siklòn Sandy pou li te pran swen malad grav epi travay pou relouvri 

lokal li a. 

•  $2,3 milyon pou Brookdale Hospital and Medical Center pou depans fonksyònman pou loje 

ak pran swen rezidan nan mezon swen enfimye yo ak lòt malad ki nan bilding prensipal li a nan 

Brooklyn, ak pou depans ki fèt pou renove ak modènize de etaj nan lopital la pou yo ka pare pou 

resevwa malad. 

•  $2,6 milyon pou Sunset Park Health Council Inc. / Lutheran Family Centers, yon sant sante 

federal nan Brooklyn, pou bay soutyen medikal, sante konpòtman edikasyon sante, ak sipò klinik 

pou popilasyon ki viktim nan siklòn lan nan nèf devlopman lojman piblik vwazen nan Coney Island. 

•  $1 milyon pou CAMBA pou finanse Ocean Village Recovery Project, ki pral abòde pwoblèm 

bezwen imedya rezidan konplèks Ocean Village la sou Rockaway Peninsula ak sèvis y ap bay 

rezidan chomè oubyen ki mal peye pou pèmèt yo jwenn travay byen peye, tankou asistans y ap 

bay nan jwenn opòtinite fòmasyon pou dyòb ak plasman dirèk nan dyòb. 

•  $482.000 pou Richmond University Medical Center pou depans ki pa ranbouse pou 

reparasyon gwo dega ki genyen nan twa kay lokal la ak lòt eleman bilding ki riske yo ak tou 

depans fonksyònman ki pa ranbouse ki rive akòz kantite malad ki te genyen pandan ak apre 

Siklòn Sandy. Richmond University Medical Center bay sèvis swen sante esansyèl nan yon zòn 

lopital ki gen plis pase 500.000 epi te sèl lopital ki tap fonksyone ak tout kapasite l pou bay swen 

rapid nan Staten Island pandan pasaj Siklòn Sandy.  

•  $446.000 pou Project Hospitality, yon òganizasyon ki bay manje, abri, ak sèvis pou plis pase 

26.000 rezidan pòv, grangou ak san kay nan Staten Island chak ane, pou pèmèt yo kontinye bay 

sèvis repriz esansyèl ki gen ladann bay manje, lojman ak enfòmasyon pou plizyè milye moun 

Staten island ki viktim nan Siklòn Sandy.  

•  $68.000 to Hamilton-Madison House pou fè prizanchaj ka, rekòmande malad nan sèvis sante 

mantal/abi dwòg, asistans ak aplikasyon pou prete lajan nan Small Business Association (SBA), 

ak ranplasman ekipman Sandy te kraze nan kominote ki anb East side, sanb bliye Chinatown. 

 

Mid-Hudson 

•  $257.000 pou The Children’s Village, kap bay sèvis pou plis pase 10.000 timoun ak fanmi chak 

ane atravè divès pwogram rezidansyèl ak kominotè pou yon ti bout tan. Kanpis rezidans yo 

genyen nan Konte Westchester te sibi pi fò domaj yo nan Sipè Ouragan Sandy ak tèt kay yo ki 

ale, pye bwa ki tonbe ak kloti ki kraze. 

• $241.000 pou The Summit Children’s Residence Center nan Nyack. Summit Children’s 

Residence pral itilize finansman an pou repare ak fè antretyen strikti Sipè Ouragan Sandy te 

kraze yo, pou garanti yo kapab satisfè bezwen 115 adolesan ki gen pwoblèm emosyonèl grav 

kap pran 24 sou 24, 365 jou nan yon ane nan rezidans lan. 

 

Benefisyè yo te seleksyone atravè yon pwosesis demann konpetitif ak transparan pou pwopozisyon. 

Tout sibvansyon yo preliminè. Ajisteman ka fèt nan ka depans spesifik ki pa elijib, diplikasyon benefis ak 

lòt ranbousman onivo federal, eta, oubyen prive, ak mank jistifikasyon depans. Eta New York ka bay lòt 

sibvansyon tou si gen lajan. 

 

Pou jwenn yon lis konplè premye alokasyon yo, ale sou: www.Stormrecovery.ny.gov/SandySSBG  

 

Kolidè Majorite Sena a, Dean Skelos, te di konsa, “Sibvansyon sa gen yon enpòtans kapital pou garanti 

rezidan Long Beach jwenn sèvis swen ijan ki bay atravè South Nassau Communities Hospital ak Long 

Beach Medical Center a. Lajan sa yo se yon gwo pa annavan pou ede repriz pèmanan zòn nou an apre 

Pasaj Siklòn Sandi ki te kraze sèvis sanitè nan Long Beach.” 

 

Kolidè Kowalisyon Majorite Sena a, Jeff Klein, te di konsa, “Yon lane apre Sipè Ouragan Sandy, angajman 

nou pou rekonstwi New York pi fò pase anvan. Òganizasyon sa yo kontinye rete kèk nan boot pi enpòtan 

sou teren an nan zòn lan ki te pran plis frap nan New York. Mwen fyè dèske nou ka bay òganizasyon sa 

yo lajan yo bezwen pou yo ka rekonstwi ak kontinye sèvi kominote ki nan nesesite.”  

 

Pòt Pawòl Asanble a, Sheldon Silver, te di konsa, “Lè Sipè Ouragan Sandy te kraze New York, mwen 

menm ak anpil nan kolèg mwen yo nan Asanble a te travay sere ak òganizasyon ki pap fè lajan yo pou 

bay sèvis esansyèl pou sila yo ki te nan move sitiyasyon. Òganizasyon ki pap fè lajan te entèveni pou 

pote kole ak rezidan ak pwopriyetè biznis. Fidèl ak misyon prensipal yo, se òganizasyon ki pap fè lajan 

yo, òganizasyon kap bay swen sante ak sèvis soyal yo ki te kenbe sipò sa pandan ane ki sot pase a. Nan 

kominote Ba Manhattan mwen an, òganizasyon lokal te mete yo nan travay kote yo te travay 24 sou 24 

pou ede moun ki te pi vilnerab yo epi kontinye ap bay sèvis esansyèl. Malgre yo menm tou yo bezwen fè 

reparasyon ak rekonstriksyon, òganizasyon New York ki pap fè lajan toujou konsidere vwazen yo avan 

pwòp tèt pa yo. Mwen felisite yo pou tout devouman pèmanan sa pou kominote nou yo epi mwen di 

bravo pou Gouvènè Cuomo dèske li rekonèt efò plis pase 450 òganizasyon kominotè.” 

 

Richard Murphy, Prezidan ak Direktè Jeneral South Nassau Communities Hospital, te di konsa, “Mwen 

remèsye Gouvènè Andrew Cuomo pou finansman sibvansyon Sèvis Soyal la ki pral ede Lopital la 

respekte angajman l pou baywa swan sante pou rezidan li yo ki te viktim destriksyon Siklòn Sandy a. Yon 

jan espesyal, sa pral pèmèt South Nassau pouse angajman l pou rezidan Long Beach pou bay sèvis swen 

ijan nan kominote a. South Nassau Communities Hospital ap chèche kontinye travay li ak Long Beach 

Medical Center ak NYS Department of Health nan reyalizasyon objektif sa” 

 

Terry Troia, Direktè Egzekitif Project Hospitality, ak plizyè kote nan Staten Island, te di konsa “Depi 1mye 

novanm 2012, nou te touche plis pase 4.000 fanmi ki viktim siklòn Sandy epi n ap kontinye jere sèl sant 

evakyasyon kap mache nan NYC. Nou santi anpil emosyon epi n ap esprime rekonesans nou bay Gouvènè 

Cuomo ak ekip li a ki te etidye aplikasyon nou an. Nou santi nou emi jis nan fon kè nou pou sibvansyon 

estraòdinè sa epi nou konnen enpak fon sa yo pral fè yon vre diferans pou moun Staten Island.”  

 

Greta Guarton, Direktè Egzekitif, Long Island Coalition for the Homeless, te di konsa, “N ap di Gouvènè a 

ak Eta New York State mèsi pou finansman sa, ki pral pèmèt nou fini travay nan yon sant kominotè Sipè 

Ouragan Sandy te kraze. Yon fwa bilding lan reyabilite, veteran ki san kay yo ak lòt moun Long Island ki 

san kay pral jwenn yon pakèt sèvis, tankou lojman ak asistans pou jwenn lojman ak travay, nan yon 

modèl “ yon sèl stòp” 10 òganizasyon ki pap fè lajan ki loje nan bilding lan ap ofri.”  

 

Jeanne-Aimée De Marrais, Konseye pou Save the Children’s Domestic Emergencies Programs, te di 

konsa, “Sipò Gouvènè a te vle di lè  timoun yo te pi frajil – lè fanmi yo te pèdi tout bagay epi te blije 

chèche abri nan gwo abri evakyasyon (pafwa dòmi akote plizyè santèn moun yo pavkonnen), Save the 

Children te kapab founi pwogram ak swen pou ede bay sekirite pou timoun yo. Nou remèsye Gouvènè 

Cuomo pou sipò li ki te pèmèt Save the Children ede sipòte pwoteksyon ak retabli lè yo te nan abri 

evakyayson touswit apre siklòn lan lè Nouyòkè te plis bezwen sa.”  

 

Mark E. Toney, Prezidan ak Direktè Brookdale University Hospital ak Medical Center, te di konsa, 

“Antanke yon lopital kominotè, kwayans entim Brookdale se nou isit pou sèvi. Apre Siklòn Sandy, nou te 

onore ak fyè pou n te travay ak biwo Gouvènè a, DOH, ak GNYHA pou bay swen pou kominote yon jan 

lwen nou yo ak sitwayen ki pi frajil yo nan moman nesesite yo. Nou apresye lidèchip Gouvènè Cuomo 

pandan siklòn lan. Anplis, jodi a, nou apresye dèske li rekonèt efò Brookdale ap fè epi Block Grant sa pral 

ede nou kouvri kèk nan depans estraòdinè nou te fè pandan moman difisil sa.”  

 

Kathy Teemer-Campbell, Kathy’s Korner of Care, te di konsa, “Antanke operatè yon ti pwogram swen 

timoun nan Long Beach, biznis mwen te kraze nan pasaj Sipè Ouragan Sandy. Kay mwen ak biznis mwen 

te sibi gwo dega ak dlo ki te monte senk pye epi limen yon dife ki te boule tout premye etaj la. Mwen 

gen chans mwen ka opere nan yon lòt adrès, pou kontinye bay swen timoun ki enpòtan anpil pou lòt 

fanmi ki te viktim siklòn lan tou. Finansman sa pral pote yon gwo èd pou repare kay mwen epi resisite 

pwogram swen timoun mwen an. M ap di mèsi pou opòtinite sa pou m repare ak rekonstwi biznis 

mwen, kay mwen ak lavi mwen.” 

 

Robert I. Grossman, MD, Dwayen ak Direktè Jeneral NYU Langone Medical Center, te di konsa, “Nou 

remèsye tout moun ki te sipòte NYU Langone pandan n ap chèche satisfè bezwen ijan ki genyen pou 

sèvis swen sante nan kominote nou. Mwen vle di yon mèsi espesyal pou Gouvènè Andrew M. Cuomo ak 

Otorite Eta New York, tankou anpwaye State Departments of Health and Homeland Security yo. Sipò sa 

pral nan avantaj malad nou yo, ak tout vil la, pandan NYU Langone ap travay pou soti anba kokenn 

chenn frap siklòn lan.” 

